
GOUVÈNÈ CUOMO ANONSE RENOUVÈLMAN ANREJISTREMAN ELEKTWONIK 

KOUNYE A DISPONIB NAN BIWO DMV YO TOUPATOU NAN ETA 
 

Eliminasyon papye ap ekonomize kliyan yo tan e lap rann pwosesis la pi efikas 
 

 

Gouvènè Andrew M. Cuomo jodia te anonse nouvo anrejistreman elektwonik, 
ekonomize kliyan yo tan lè yap vizite biwo Depatman Motè Veyikil ke Eta New York jere 
nan elimine bezwen pou soumèt yon aplikasyon papye ki ranpli. Amelyorasyon sa 
depann sou inisyativ Sèvis Kliyan Depatman Motè Veyikil, yon direktiv a gran echèl 
ajans lan pa Gouvènè Cuomo nan 2012, ki fèt pou senplifye ak ogmante efikasite nan 
sèvis DMV yo.  
 

“Renouvèlman anrejistreman elektwonik pral ekonomize kliyan yo tan epi kreye yon pi 
bon pwosesis anrejsitreman pou Nouyòkè yo kap vizite biwo DMV yo,” Gouvènè 
Cuomo te deklare. “Inovasyon sa pral chita sou pwogrè ke nou te deja fè nan redwi tan 
datant e li se yon lòt etap delavan nan etabli yon eksperyans DMV ki pi entelijan, ak 
pratik. Mwen ankouraje tout Nouyòkè yo pou pran avantaj nan opsyon sa kap 
ekonomize tan e map rete tann pou kontinye fè yon vwayaj nan DMV vin osi fasil ke 
posib.”  
 

Kliyan yo bezwen montre sèlman yon idantite foto ke Eta New York emèt oswa fè yon 
reprezantan Motè Veyikil gade imaj yo nan baz done DMV yo. Pou kliyan antrepriz ak 
gouvènman, senpleman gen yon anrejsitreman nan dosye sou DMV se prèv 
idantifikasyon akseptab. Apresa yo trete tranzaksyon an grasa yon aparèy tèminal 
touch ekran. 
 

Komisyonè Egzekitif Adjwen DMV Terri Egan te deklare: “Nou rekòmande pou 
kliyan yo toujou tcheke sitwèb nou an pou yo wè si tranzaksyon yo disponib sou 
entènèt, men si yo dwe ale nan yon biwo, tranzaksyon elektwonik yo se yon fason reyèl 
kap ekonomize tan e ki pratik. Fòm renouvèlman anrejistreman, pa egzan, ka pran dis a 
15 minit pou ranpli l. Kounye a, yon kliyan kap renouvle yon anrejistreman ka 
senpleman ale nan liy, montre yon ID, epi fè tranzaksyon an. Sa a se sèlman youn nan 
anpil fason nap kontinye modènize DMV ak fè li vin pi sansib sou bezwen kliyan yo 
anba lidèchip Gouvènè Cuomo.” 
 

Anplis de tranzaksyon anrejsitreman, lòt tranzaksyon yo -- tankou kòmande yon lisans 
doub, renouvèlman Idantite ki pa lisans, oswa rezime dosye kondwi -- ka fèt san yon 
aplikasyon papye. 

 Inisyativ Sèvis Kliyan DMV 
 Inisyativ Sèvis Kliyan DMV gen ladan amelyorasyon nan biwo li yo, sitwèb, ak sant 
dapèl yo. Nan septanm 2014, mwayèn tan datant lan nan biwo DMV yo ke eta ap dirije 
te redwi a 30 minit - desann de yon mwayèn 72 minit nan mas 2013. Tan datant yo te 
rete stab a apeprè 30 minit depi lè sa. Nan 2013, DMV te mete sou pye yon sistèm 
rezèvasyon nan biwo yo ke eta jere pou pèmèt kliyan yo rezève yon jou ak lè ki bon pou 
yo san yo pa rete tann. Otomobilis yo ka enskri tou sou entènèt pou resevwa lisans, 
anrejistreman, ak rapèl renouvèlman enspeksyon atravè mesaj tèks ak imèl. 
 

Yo te mete kontwa nan pifò biwo DMV yo ke eta jere pou pèmèt kliyan yo trete pwòp 
renouvèlman imatrikilasyon ak ranplasman, lisans chofè ak renouvèlman ak 
ranplasman ID ki pa chofè, ranplasman pèmi, chanjman adrès ak demann dosye lisans 
chofè. DMV gen yon mwayèn plis pase 300,000 tranzaksyon nan kontwa yo chak ane. 
 

Sitwèb DMV, sa ki te rekonsevwa nan mwa Fevriye 2014, fè plizyè douzèn tranzaksyon 
vin disponib pou Nouyòkè yo, sa ki gen ladan renouvèlman ak ranplasman lisans chofè, 
renouvèlman ak ranplasmans anrejistreman epi kòmande rezime dosye kondwi. Nan 
2015, li te nome kòm youn nan pi bon sitwèb DMV nan peyi a e li te genyen yon Prim 
Pinnacle. Yo te fè plis pase sis milyon tranzasyon sou sitwèb DMV a nan 2015, sa ki 
yon demi milyon anplis pase nan 2014 ak plis pase de milyon anplis pase nan 2011. 
 

Enfòmasyon sou DMV 
Depatman Motè Veyikil Eta New York se yon lidè nasyonal nan bay sèvis efikas, inove, 
ak sèvis repons gouvènman an. Ajans lan te pibliye dokiman idantite ki sekirize, delivre 
sèvis motè veyikil esansyèl ki gen rapò avèk chofè, epi jere lwa sou motè veyikil ki 
adopte pou ankouraje sekirite ak pwoteje konsomatè yo. Pou jwenn plis enfòmasyon, 
vizite dmv.ny.gov, “like” DMV sou Facebook, oswa swiv @@nysdmv sou Twitter. 

